
Кыргыз Републикасынын өкмөтүнүн    премьер-министри Ж.Ж. Сатабалдиевге,Кыргыз Республикасынын Жогорку Кеңешинин спикери А.Ш.Жээнбековко,Кыргызстандын баардык жарандарына!

Кайрылуу
Урматуу Алмазбек Шаршенович,

Урматуу Жантөрө Жолдошевич,
Урматтуу Асилбек Шарипович,
Урматтуу мекендештер! Биз, өткөн апта аягында республикада чыгуучу газеталардан: Кыргызстанда чыныгы демократиянын орношу үчүн, демократиялык баалуулуктарга эбегейсиз тоскоол болуп жаткан коррупцияга каршы күрөштө  күч- кубатын, болгон мүмкүнчүлүгүн аябай, кыйла жылдан бери күрөшүп келе жаткан журналист Кенжебек Арыкбаевдин ден- соолугу жөнүндөгү маалыматты окуп өтө кабатыр болдук. Кенжебек Арыкбаев эгемендүү мамлекетибиздин шарданы менен эркин, көз карандысыз кыргыз журналистикасына келендиги жалпы журтчулугубузга маалым. К. Арыкбаев Кыргызстандын эркин журналистикасында «Аалам», «Агым», «Назар», «Айгай», газеталарын жетектеп келди. Бул газеталар Кыргызстандагы өткөн үй-бүлөлүк эки режим менен тынымсыз, эч жалтанбай күрөшүп келген. Демек, айыгышкан бул күрөштө К. Арыкбаевдин салымы зор экендиги талашсыз. 2013-жылдын июнь айындагы «Баракелде» сайтынын сурамжылоосунда кыргыз тилдүү 30 газетанын арасында Кенжебек Арыкбаев жетектеген «Назар-Пресс» газетасы 2-орунга чыгып «эң мыкты» газета катары таанылганы да коомчулукка белгилүү. Эми, минтип айтып келбеген оору чукул мезгилде Кенжебекти 50 миң АКШ долларына чет өлкөдө боорун алмаштырууга зарлантып жаткан кез.
Дүйнөлүк саламаттыкты сактоо уюмунун (ВОЗ) статисткасы боюнча баардык кесип ээлеринен журналистиин өмүрү кыска экендиги белгилүү. Мунун себеби,  журналист ар дайым коомдун жана саясаттын эпицентринде жүргөндүктөн сөзсүз эмоционалдык абалда, айрым учурларда стрестик абалда болоору менен шарталат.  Сирияда бир жылдык граждандык согуш учурунда 34 журналист көз жумду. Сандаган журналистер тирүү жүргөндөрү менен нечендеген стресске дуушар болушту. Демек алардын өмүрлөрү канча бир мезгилге кыскарды.
Деги эле биз, адамды тирүү кезинде барктаганга сараңбыз. Инсандын көзү өткөндөн кийин гана жакшы сөз айтканга мартпыз. Маркум журналист Генадий Павлюк көзү тирүү кезинде сыйлабай, ал канкорлор тарабынан өлтүрүлгөндөн кийин гана Бишкектин ажайып жерине  эстелик коюп отурабыз,атаганат!
Урматтуу президент, Урматтуу спикер жана премьер-минстр мырзалар! 

Учурда оор абалда турган журналист Кенжебек Арыкбаев сиздерди сындап жүргөнү бар- экенин билебиз. Бирок, ал мансап, байлык талашып жаман ниет менен сын айтпаса керек.  Бабабыз Манастай айкөлдүк кылып, гумандуу моралга моюн сунуп,  жуналист Кенжебек Арыкбаевдин чет өлкөдөн  боорун алмаштырганга шашылыш каржылык жардам берип коюуңузарды суранабыз.
Урматту мекендештер! Улуу Жусуп Баласагын «адамдын адамдыгы адамкерчиликте»-деп өлбөс осуят калтырган экен. Келгиле, өмүрү кылдын учунда турган журналист Кенжебеке шашылыш акча каражаттан жардам берип, ажалдан арачалап калалы! Кыргызымдын намысын, өздөрүнүн чыныгы уулдарын кантип коргоп калгандыгын ушундай бир оорчулукта далилдейли! Сиздерди терең урматтоо менен, «жетинин бири кыдыр» дегендей кезинде жана азыр да эгемендүү мамлекетибизге өз салымын кошуп келген жана кошуп жаткан жети инсан сиздерге кайрылат.
1.Ашырбек Бакаев-  эс алуудагы аскер генералы, «Генерал Ордо» коомдук уюмдун президенти, КРнын президентинин алдындагы Мамлекеттик тил комиссиясынын мүчөсү, «Кыргызча-Орусча» жана «Орусча –кыргызча» сөздүктүн автору.

2. Аскарбек Садабаев- физика-математика илимдеринин доктору, профессор.

3. Айылчы Сарбаев - экономика илимдеринин доктору, профессор.
4. Кубат Осмонбетов - геология - минерология илимдеринин доктору, мамлекеттик сыйлыктын эки жолку лауреаты.
5. Кален Сыдыкова - жазуучу, журналист-публицист, КРнын Мадниятына эмгек сиңирген ишмер.
6. Кенжалы Сарымсаков- көрүнүктүү карыя журналист.
7. Жолдошбек Токоев - белгилүү публицист-журналист жана коомдук ишмер.
Банктын эсеп:

Р/С ЗАО «ДЕМИР КЫРГЫЗ ИНТЕРНЭШНЛ БАНК» 1180000031308069(KGS), 1180000031308170 (USD) , (байланыш тел.0555 38 17 37)


PS. К. Арыкбаевге ким канча каржы беригендиги тууралуу сөзсүз ММК аркылуу билдиребиз.

